
				இப்பக்கம் மெய்ப்பு பார்க்கப்படவில்லை
நட்பியல் அதிகாரம் 84

பொய்படும் ஒன்றே; புனை பூணும்;-கை அறியாப் பேதை வினை மேற்கொளின். 836 வகை தெரியாத மூடன் ஒரு காரியத்தைச் செய்யப் போனால் அது முடியாமல் கெட்டுப் போகும். அதைத் தவிர, அவன் குற்றவாளி ஆகி, கையில் விலங்கு மாட்ட நேரிடும்.

ஏதிலார் ஆர, தமர் பசிப்பர் - பேதை பெருஞ் செல்வம் உற்றக்கடை. 837 மூடனுக்குப் பெரும் செல்வம் கிடைத்து விட்டால், வேற்று மனிதர்கள் உண்டு கொழுப்பார்கள்; உறவினர்களும், நண்பர்களும் பசியால் துன்புறுவார்கள்.

மையல் ஒருவன் களித்தற்றல் - பேதை தன் கை ஒன்று உடைமை பெறின். 838 முட்டாள் கையில் செல்வம் கிடைத்து விட்டால், பைத்தியம் பிடித்தவன் மது அருந்தி விட்டதுபோல, என்ன செய்வது என்று தெரியாமல் திரிந்து சுற்றுவான்.

பெரிது இனிது, பேதையார் கேண்மை - பிரிவின்கண் பீழை தருவது ஒன்று இல் ! 839 மூடருடைய தொடர்பு கூட மிகவும் இன்பம் தரக்கூடியதே. ஏன் என்றால், அந்தத் தொடர்பு பிரியும்போது வருத்தம் ஏற்படாது (நல்லவர் நட்பு பிரியும்போது துன்பமாக இருக்கும்).

கழா அக் கால் பள்ளியுள் வைத்தற்றால் - சான்றோ குழாஅத்துப் பேதை புகல். 840 அறிவாளிகள் கூடியுள்ள சபையில் மூடன் நுழைந்து பேச முற்படுவது, கழுவாத அசுத்தமான காலை, சுத்தமான படுக்கையில் வைப்பதைப் போன்றது.

				 இப்பக்கம் கடைசியாக 30 மார்ச்சு 2018, 15:22 மணிக்குத் தொகுக்கப்பட்டது.

